
KIRION, URSULA (69): Mostert [CD2 12]

Unse Klein wor vier Johr ald, soß am Meddagsdesch un wor sich met singem Cousin, dä aach Johr älder
es, am Expliziere. 

Dä Zwölfjöhrige säht: “Gevv mer ens dä Mostert erüvver!” Un unse Klein säht: “Dat heiß Senf!” Dat ging
dann hin un her su ne Disköösch. Dä Große immer “der Mostert”, dä Klein immer “et heiß Senf.” 

Op eimol säht dä Klein ganz wödig: “Dann heiß er eben Mostert, aber nur mit Nachnamen! Mit
Vornamen heiß der Senf!”

